ika-26 ng Safar 1436 AH

SA NGALAN NG ALLAH ANG PINAKAMAHABAGIN PINAKAMAAWAIN

KALINISANG-PURI: MGA ASPETO AT EPEKTO

Papuri sa Allah (Subhanahu wa ta“ala), ang Panginoong ng Mundo, na humikayat sa
Kanyang mga tagapaglingkod na panatilihin ang kanilang kalinisang-puri at
nagbawal sa kanila mula sa kung ano ang masama at mahalay. Kaluwalhatian ay
Sumakanya, na ginawa ang kalinisang-puri bilang likas na katangian ng mga propeta
at santo, at sa pamamagitan nito, ipinangako Niya ang walang-katapusang
kasaganaan at biyaya. Sumasaksi ako na walang Diyos maliban sa Allah (Subhanahu
wa ta“ala), na nangako sa mga may kalinisang-puri na mapaligiran ng tulong at
proteksyon ng Diyos, at mapasailalim rin sa Kanyang mga biyaya at pangangalaga, at
na si Muhammad (Salla Allahu alayhi wa sallam), ang Kanyang tagapaglingkod at
mensahero, na ipinadala bilang awa sa mundo at gabay sa sangkatauhan. Gawaran
nawa siya ng Allah (Subhanahu wa ta“ala) ng kapayapaan at karangalan, at pati ang
kanyang pamilya, mga kasama, at sinumang nagtiwala sa kanyang paggabay at
sumusunod sa kanyang Sunnah hanggang sa araw ng paghuhukom.

Mga Tagapaglingkod ng Diyos !

Gaano kahusay ang umayon sa pamamatnubay ng ating relihiyon at gaanong
kahanga-hanga ang yakapin ang mga ugali ng Puno ng lahat ng Mensahero! Sinasabi
natin sa mundo / (sinasabi natin ito nang hayagan) [Tunay nga, ginabayan ako ng
aking panginoon sa tuwid na landas — isang tamang relihiyon — ang landas ni
Ibrahim (Abraham), kumikiling patungo sa katotohanan. At hindi siya kabilang sa
mga nag-uugnay ng iba sa Allah] (Surat Al-An’am/161) . Walang mas mabuti pa sa
Halal (legal) at tuluy-tuloy na pagtustos para sa mga tao, at walang mas mahusay na

katangian maliban sa kahinhinan at kalinisang-puri, dahil ang kalinisang-puri ay



katangian ng mga propeta, ang tampok ng mga iskolar, at ang korona ng tagumpay
para sa mga matutuwid na santo. Dahil dito, wasto ang buhay ng sangkatauhan, ang
kanilang mga karapatan ay napanatili, at ang kultura ng kanilang buhay ay
naitaguyod. Ang sinumang may kalinisang-puri ay yaong kuntento sa kung anuman
ang ibinigay sa kanya ng Panginoon at hindi humihingi ng hindi ipinagkaloob sa
kanya, kaya nabubuhay siya nang marangal at mamamatay nang malusog at maayos.
O mga Muslim, gawin nating ang kalinisang-puri na isang patuloy na katangian at
taimtim na ugali sa atin.

O mga Muslim !

Naglalaman ang Banal na Aklat ng ilang mga mahuhusay na berso na humihimok sa
mga Muslim sa kaugalian ng kalinisang-puri. Kabilang sa mga bersong ito, dalawa
ang nagbabanggit ng tungkol sa aspetong pinansyal upang ang mga Muslim ay
mabantayan ang kanilang kalinisang-puri mula sa salapi ng iba at anumang hindi sa
kanila. Higit pa rito, isa pang berso ang nagbabanggit tungkol sa isyu ng sekswal na
kalinisang-puri at pati na rin pag-ibig sa salapi at pita, dalawang likas na hilig na
binanggit sa Banal na Koran [pinaganda para sa mga tao ay ang pag-ibig sa kanilang
pita — mga babae at mga anak na lalaki, limpak-limpak na ginto at pilak, mga
maiinam na kabayo, baka at sakahang lupa. Ito ang kasiyahan ng buhay sa mundo,
ngunit nasa Allah ang pinakamahusay na kapalit] (Surat 'Ali *Imran/14).

Ang Islam ay isang relihiyong isinasaalang-alang ang mga likas na hilig at katangian;
samakatwid, ibinigay nito ang mga ugaling magpapadalisay sa mga likas na hilig na
ito. Kaya ang kalinisang-puri ang magtitimpi sa likas na pag-ibig sa salapi. Ang Allah
(Subhanahu wa ta“ala) na makapangyarihan ay nagsabi, ukol sa mga taong may
kapangyarihan sa mga pag-aari ng mga ulila, [At sinuman, [bilang tagapag-alaga],
ang may sariling makapagkukunan ay dapat umiwas [mula sa pagkuha ng bayad]; at

sinuman ang mahirap — hayaan ninyong kumuha siya ng bayad nang ayon sa kung



ano ang katanggap-tanggap.] (Surat An-Nisa'/6). Nangangahulugan ang kalinisang-
puri ng pag-iwas sa anumang hindi kailangan at pamamalimos sa mga klasada sa
harap ng mga tarangkahan ng masjid dahil ito ay hindi kanais-nais at nakakahiyang
asal (nagdudulot ng kahihiyan). Ang mga tao, na walang nakakaalam sa kanilang mga
pangangailangan at kasalatan sa salapi maliban sa Diyos, ay pinupuri sa Koran.
Gayunman [ang hindi nakakaaalam [na tao] ay iisiping sila ay may kaya dahil sa
kanilang pagtitimpi] (Surat Al-Baqarah/273).

Tungkol sa mga isyung sekswal, binanggit ng Banal ng Koran ang tungkol sa
pagpapakasal at ipinangaral ito. Gayunman, ang taong walang kakayanang
magpakasal dahil sa kakulangan sa salapi at kakapusan sa kung ano ang kailangan
upang tugunan ang mga hinihiling nito, ay dapat iangat ang sarili mula sa mga
dahilan ng mga pita, palitan ang sistema ng pag-iisip, at bumaling sa mga kapaki-
pakinabang na interes at magkubli sa kalinisang-puri. Sinabi ng makapangyarihang
Diyos na: [ At hayaan ang sinumang hindi kayang magpakasal na manatiling malinis
ang puri hanggang sa pagyamanin sila ng Allah mula sa kanyang kaloob.] (Surat Al-
Nir /33)

O mga tao!

Ang kalinisang-puri ay isang pag-uugali na magdadala lamang sa kabutihan, at
magreresulta sa katuwiran at pagpapadali sa mga nais gawin. Ibinigay sa atin ng
Makapangyarihang Diyos sa Kanyang Banal na Aklat ang ilang halimbawa ng mga
relihiyoso at taong may malinis na puri, na, salamat sa kanilang pagiging pagiging
mahiyain, sila ay bibigyan ng pinakamataas na antas at ibibilang sila ng Diyos sa mga
yaong pinagpala ng Allah (Subhanahu wa ta“ala) sa mga propeta, mga matimtimang
naninindigan sa katotohanan, at mga matutuwid. Ilan sa mga halimbawang ito ay si
Moossa (Moises) (Alayhi AlSalam), ang propeta ng Allah (Subhanahu wa taala),

nang siya ay pumunta sa lugar ng Madyan at pagod na pagod dahil sa paglalakbay at



mga paghihirap, at kahit na siniraan siya ng kanyang mga tao, pinadalhan siya ng
Diyos ng mabuting balita at binigyan siya ng ginhawa matapos ang pagdurusa. [At
nang humantong siya sa balon ng Madyan, nakita niya roon ang grupo ng mga taong
nagdidilig [sa kanilang mga pinapastol], at sa tabi ng mga ito ay nakakita siya ng
dalawang babaeng nagbabalik [ng kanilang mga pinapastol]. Tinanong niya, "Ano
ang inyong kalagayan?" Sumagot sila, "Hindi kami magdidilig hangganng hindi
inaalis ng mga pastol [ang kanilang ipinapastol]; at ang aming ama ay matanda na.
Kaya’t diniligan niya ang kanilang [mga pinapastol] para sa kanila; at pagkatapos ay
sumilong siya at nagsabi, "Aking Panginoon, tunay na ako ay, para sa anumang
kabutihang ipapadala Mo sa akin, ay nangangailangan." Pagkatapos ay ang isa sa
dalawang babae ay lumapit sa kanya nang nahihiya. Sinabi ng babae, "Tunay nga,
inaanyayahan ka ng aming ama upang gantimpalaan ka niya para sa pagdidilig para
sa amin." Kaya noong pumunta siya at sinabi ang istorya sa kanya, sinabi niya,
"Huwag matakot. Nakaiwas ka sa mga masasamang tao] (Surat Al-Qasas/23-25).
Samakatwid, sinaklolohan siya ng Allah (Subhanahu wa ta‘ala) ayon sa Kanyang
kaloob at ginabayan siya patungo sa kanyang layunin dahil sa kanyang kabutihang-
loob. At narito rin ang halimbawa ni Yusuf (Josep) (Alayhi AlSalam), ang matuwid,
na halos maging biktima ng masamang balak para sa kanya ng asawa ng dakilang si
Aziz, kung hindi niya pinanatili ang kanyang kalinisang-puri at inalala ang mga
biyaya ng Panginoon sa kanya. Samakatwid, pinagpala siya ng Diyos ng mga biyaya
ng mundo at ng kabilang buhay. [At nang maabot ni yusuf (Josep) ang takdang
gulang, binigyan Namin siya ng kahusayan sa paghuhukom at karunungan. At sa
gayon ay ginagantimpalaan Namin ang mga gumagawa ng mabuti. At siya [babae],
kung kaninong bahay siya [Yusuf], ay nagtangkang akitin siya [Yusuf]. Isinarado niya
[babae] ang pinto at nagsabing, "Halika, ikaw." Sinabi niya [Yusuf], "Nagkukubli ako

sa Allah. Tunay nga, Siya ang aking Panginoon, na nagpala sa aking tahanan. Tunay



nga, hindi magtatagumpay ang mga gumagawa ng masama. At siya [babae] ay
talagang nais siyang [Yusuf] akitin, at halos maibigan niya [Yusuf] ito kung hindi niya
[Yusuf] nakita ang patunay ng kanyang [Yusuf] Panginoon. At sa gayon, kailangan
Natin siyang iiwas sa kasamaan at imoralidad. Tunay nga, kabilang siya [Yusuf] sa
Ating mga piniling tagapaglingkod].

O mga naniniwala!

Naglalaman ang Sunnah ng Propeta (Salla Allahu alayhi wa sallam) ng ilang patunay
tungkol sa kalinisang-puri, isa sa mga katangian ng Islam, at ang mga kabutihan nito.
Sa Hadith (kasabihan ng propeta) tungkol sa pitong [tao] na isisilong ng Allah
(Subhanahu wa ta'ala) sa Kanyang Lilim sa Araw [ng Paghuhukom] kapag walang
silong maliban sa Kanyang Lilim (( ang lalaking inaakit ng magandang babae na may
posisyon [sa lipunan] [para sa ilegal na pagtatalik], ngunit sasabihin niya: ‘Takot ako
sa Allah’,)). Sinabi ng Makapangyarihang Diyos sa Banal na Koran na [Ngunit ang
siyang natatakot sa posisyon ng kanyang Panginoon at iniwas ang kaluluwa mula sa
[ilegal] na inklinasyon, Tunay nga, magiging kanlungan [niya] ang Paraiso] (Surat
An-Nazi'at/40/41). Ang kalinisang-puri ang susi sa pagsagot ng mga kahilingan at
pag-iwas sa mga panganib, tulad ng nakasaad sa kuwento ng tatlong taong sumilong
sa isang kuweba nang may gumulong na bato mula sa bundok at humarang sa
labasan. Ang isa sa kanila ay nagsabing ang tanging paraan para sa saklolo ay ang
humingi ng tulong sa Allah (Subhanahu wa ta‘ala) sa pamamagitan ng mabuting
gawa. Samakatwid, nang ang babae ay sumamong “Matakot sa Allah”, pinagsisihan
niya [lalaki] ang sitwasyon at pinalaya siya [babae] bilang respeto sa kadakilaan ng
Diyos at pagramdam sa Kanyang kontrol. Ang mga ganitong uri ng teksto ay
nagbibigay ng patunay sa kataasan ng sarili, pagkamaginoo ng wugali, at

transendensiya sa mga ipinagbabawal na pita. Sinabi ng Makapangyarihan na:



[Ngunit para sa kanya na natatakot sa pagharap sa kanyang Panginoon,
magkakaroon ng dalawang Hardin] (Surat Ar-Rahman/46).

O mga Muslim, matakot sa Diyos at panatilihin ang inyong kalinisang-puri saanman
kayo naroroon, at panatilihin ito sa lahat ng inyong mga salita at gawa, at alalahanin
ang mga kuwento ng mga may malilinis na puri na nauna sa inyo [Sa mga ginabayan

ng Diyos. Sumunod sa kanilang paggabay] (Surat Al-An'am/90).

Sasabihin ko itong aking sariling kasabihan, at humihingi ako ng kapatawaran mula
sa Allah (Subhanahu wa taala) para sa akin at sa inyo, at sa lahat ng mga Muslim,
kaya humingi kayo ng kapatawaran sa Kanya, at Siya ang Tagapagpatawad, ang
Maawain, at tumawag sa Kanya at Siya ay tutugon sa inyo, dahil ang Allah

(Subhanahu wa ta“ala) ang Pinakamapagbigay.

KXKXKKKKXXX KEIXXRXXXXXXRXKKXKKXKRXKX

Walang katapusang papuri sa Allah, isang papuring binabanggit at pinakikinggan
nang walang limitasyon, at sumasaksi ako na walang ibang diyos na karapat-dapat sa
pagsamba maliban sa Allah, na nag-utos ng kalinisang-puri sa Kanyang mga
tagasunod, at na si Muhammad ay Kanyang tagapaglingkod at mensahero, at
gawaran nawa ng kapayapaan ang kanyang pamilya, mga kasama at mga tagasunod
hanggang sa araw ng paghuhukom.

O sangkatauhan! Matakot sa Allah (Subhanahu wa ta’ala) at malaman ninyo na
noong ipinadala Niya ang Kanyang banal na aklat kay Hercules, ang Romanong
Emperador ng Byzantine, na hinihimok siya sa Islam, tinanong ni Hercules sa mga
pumunta sa kanya ang tungkol sa kalagayan ng propeta at mga isyu na gusto niyang
malaman tungkol sa bagong relihiyong ito. Kabilang sa kanyang mga katanungan ay

(("Ano ang iniuutos niyang gawin ninyo?")) (hal. ang propeta?) kaya, tumugon si Abu



Sufyan na ((Sinabi niya sa amin na sambahin ang Allah, at ang Allah lamang, at
huwag sumamba sa anuman maliban sa Kanya, at ang itakwil ang lahat ng sinabi ng
aming mga ninuno. Inutusan niya kaming magdasal, magsabi ng katotohanan, na
magkaroon ng kalinisang-puri at magpanatili ng mahusay na relasyon sa aming mga
kaibigan at kamag-anak.)). Kung saan, ang halaga ng kalinisang-puri sa relihiyong ito
ay pinagtibay, at ang kahalagahan nito sa mga gawain ng mga Muslim ay
kinumpirma.

Hindi kataka-taka na ang dasal ng Propeta (Salla Allahu alayhi wa sallam) na
nagsasabing: ((Aking Panginoon, humihingi ako sa Iyo ng gabay, kabanalan,
kalinisang-puri, at kayamanan)).

Kung tutuusin, ang kalinisang-puri ay hindi lamang isang pakiramdam, sa halip, ito
ay kodang moral na may malawak na saklaw kung saan nakabatay ang asal ng mga
tao at kung saan nagmumula ang kanyang mga kabutihang-asal at katangian, at kung
saan pinauunlad ang kanyang pananaw sa buhay. Samakatwid, pinananatili niya ang
kalinisang-puri sa pagtingin sa mundo, at gumagawa siya ng kanyang landas sa gitna
ng sangkatauhan nang naaayon sa prinsipyo nito. Ang kalinisang-puri ay isang moral
na asal kung saan pinananatili ng ama sa kanyang tahanan, ng babae sa kanyang
pamilya, ng opisyal sa kanyang trabaho, ng naglalakbay sa ibayong lugar, ng mag-
aaral sa paaralan, at ng sinuman, saanman sila naroroon. At sinumang tumalikod
dito ay mawawalan ng anuman ang mabuti, at ang kanyang kahihinatnan ay
matinding kapinsalaan.

O mga Muslim, matakot sa Allah (Subhanahu wa ta"ala), at magpakita ng kalinisang-
puri sa inyong asal upang mas mapalapit kayo sa inyong Panginoon na Siyang,
kasama ng Kanyang mga anghel, ay magpupuspos sa inyo ng Kanyang pagmamahal
at mag-uutos para sa inyo ng pagtanggap sa mundo, ng mabuting reputasyon, at ng

karapat-dapat na relihiyon at posisyon.



Kaya, ipadala ang inyong pagpapala sa pinuno ng mga Mensahero (Salla Allahu
alayhi wa sallam), tulad ng utos sa inyo ng Allah (Subhanahu wa ta*ala) sa Banal na
Aklat na sa pamamagitan ng pagsasabi ng: [Tunay nga, ang Allah at ang Kanyang
mga Anghel ay nagpadala ng mga pagpapala sa Propeta. O kayong mga naniniwala!
Magpadala ng mga pagpapala sa kanya at salubungin siya (na may) mga pagbati] (
Surat Alhazab 56).

O Allah! Ipadala Mo ang Iyong awa kay Muhammad at sa pamilya ni Muhammad,
tulad ng pagpapadala Mo ng Iyong awa kay Ibrahim (Abraham) at sa pamilya ni
Ibrahim (Abraham). At ipadala Mo ang Iyong mga pagpapala kay Muhammad at sa
pamilya ni Muhammad, tulad ng pagpapadala Mo ng Iyong mga pagpapala kay
Ibrahim (Abraham) at sa pamilya ni Ibrahim (Abraham). Tunay na ikaw ang Pinaka-
karapatdapat sa Papuri, Pinakadakila.

O Allah! Malugod nawa sa kanyang mga Makatuwirang Kalipa, kanyang mga asawa
at ina ng mga naniniwala, kanyang mga kasama at lahat ng mga naniniwala, lalaki at
babae sa Araw ng Paghuhukom, at malugod rin sa amin sa Iyong Awa, O
Pinakamaawain.

O Allah! Pagpalain ang aming pagtitipon dito ngayon, at nawa’y humayo kami sa
kapayapaan at sa proteksyon mula sa kasalanan, at huwag kaming gawing
nagkukulang sa aming relihiyon.

O Allah! Hinihingi namin sa Iyo ang gabay, debosyon, kalinisang-puri, at
kayamanan.

O Allah! Hinihingi namin sa Iyo na gawaran ang bawat isa sa amin ng tapat na dila,
ng mapagpakumbaba at nagsisising puso, ng mga mabubuting gawain, ng kapaki-
pakinabang na kaalaman, ng matatag na paniniwala, ng dalisay na pananampalataya,
at ng matuwid at pinagpalang kabuhayan. O Allah, Tkaw ang Pinakadakila at

Pinakamarangal.



O Allah! Gawaran nawa ng kaluwalhatian ang Islam at mga Muslim! At gawaran ng
suporta at pagkakaisa ang Islam at mga Muslim, O Allah! Pahulugin ang mga
maniniil at hindi naniniwala. O Allah! Gawaran nawa ng kapayapaan at seguridad
ang lahat ng iyong mga tagapaglingkod.

O Allah! Gawaran ng seguridad ang aming mga tinubuang lupa! Gawaran kami ng
tumatagal na kaligtasan at katatagan sa aming tinubuang lupa! Gawaran ng
kaluwalhatian ang aming Sultan at suportahan siya ng katotohanan at gawin siyang
gabay sa katotohanan.

O Allah! Padalhan kami ng ulan mula sa kalangitan at gawin kaming isa sa mga
nakakaalala sa Iyo sa araw at gabi, at isa sa mga naghahangad ng Iyong kapatawaran
sa gabi at madaling-araw.

O Allah! Padalhan kami ng mga pagpapala ng kalangitan at kasaganaan ng lupa, at
pagpalain ang aming mga prutas at pananim at ang aming buong kabuhayan. O
Allah, Tkaw ang Pinakadakila at Pinakamarangal.

O Allah! Bigyan kami ng kabutihan sa mundong ito at sa kabilang-buhay, at
protektahan kami mula sa parusa ng Apoy."

O Allah! Huwag hayaang ang aming mga puso ay tumalikod matapos Mo kaming
gabayan, at gawaran kami ng Iyong awa. Tunay nga, Ikaw ang Tagapagpakaloob.

O Allah! Nagkamali kami sa aming mga sarili, ang kung hindi Mo kami patatawarin
at hindi kami bibigyan ng awa, siguradong magiging isa kami sa mga talunan."

O Allah! Patawarin ang lahat ng mga naniniwalang lalaki at babae, ang mga
nabubuhay pa at mga nangamatay na, at Ikaw ang Pinaka-nakikinig at Pinaka-
tumutugon.

Mga tagapaglingkod ng Allah (Subhanahu wa ta‘ala)! “Ipinag-uutos ng Allah
(Subhanahu wa ta“ala) ang hustisya, ang paggawa ng mabuti, at kagandahang-loob

sa mga kaibigan at kamag-anak, at ipinagbabawal Niya ang lahat ng mga



nakakahiyang gawain, at kawalang-hustisya, at paghihimagsik: Ipinag-uutos Niya sa

iyo, upang sa gayon ay iyong maalala.”



